
Die Afrikaanse Gemeente

Dubai / Abu Dhabi / Al Ain

   50 Dae van Gebed

Herleef tot liefde vir Jesus
2 Kron 7:14 “…en my volk, oor wie my Naam uitgeroep is, hulle verootmoedig en bid en my aangesig soek en hulle bekeer van hul verkeerde weë, dan sal Ék uit die hemel hoor en hulle sonde vergewe en hulle land genees. “

Gebedsversoeke
GEBEDSVERSOEKE
PERSOONLIK
· Bid dat die Here jou hart sal deurgrond en jou sal oortuig van sonde in jou lewe. Laat die Here toe om jou te wys indien daar ‘n verhouding met enige ander persoon is wat nie volgens Sy wil is nie.

· Bid vir nuwe krag en ywer in jou gebedslewe.

· Bid vir toewyding in Woordstudie, maar ook vir goddelike wysheid en ‘n oopbreek van die Woord.

· Bid vir ‘n bereidheid om die Woord soos ‘n twee-snydende swaard te laat sny. 

· Bid vir gehoorsaamheid aan die Woord. 

· Bid dat jy krag sal ontvang om te getuig en wanneer jy getuig, dat jou lewe harder as jou woorde sal praat.

· Bid dat die Here jou opnuut ‘n visie sal gee van “enige-iets” ter uitbreiding van die Koninkryk.

· Bid dat die Here jou sal losmaak van tradisies en rituele wat jou geestelik beperk.

· Bid dat die Here jou die vermoë sal gee om verby ander mense te kyk en Hom raak te sien.

· Bid dat die Here jou met ‘n Jesus-gesindheid by die dinge van die Here betrokke sal maak.

· Bid dat elke erediens vir jou ‘n ontmoeting met God sal wees.

GEMEENTE

· Bid dat die Afrikaanse Gemeente Dubai/Abu Dhabi ‘n ware lig in in die Emirate sal wees. 

· Bid vir ‘n nuwe en kragtige beweging van die Heilige Gees in die gemeente.

· Bid dat ons Jesus teenoor mekaar sal leef.

· Bid dat lidmate se lewens ook gedurende die week by die werk, gesin en skool sal getuig van ‘n persoonlike verhouding met Jesus.

· Bid dat gemeentelede mekaar, met gebreke en verskille, onvoorwaardelik sal aanvaar.

· Bid dat gemeentelede nie ongenaakbare dinge oor mekaar sal sê en daardeur dood deur hul tonge sal saai nie.

· Bid dat lofprysing by alle geleenthede ( verla ook Vrydag eredienste) uit die hart sal kom en dat ons in lofprysing die Here met ons hele wese sal loof en prys. 

· Bid baie ernstig vir ons leeraar. Bid dat hy nie sal vrees om die Woord onverstrokke te preek nie. Bid vir krag en wysheid elke dag.

· Bid dat ons leraar sy tyd sal benut om met die Woord en in gebed voor God te verkeer.

· Bid dat die boodskappe wat uitgaan vanaf die prediking, sal lewe en gestalte kry in lidmate se lewens.

· Bid dat die gemeente se fokus altyd op God en Sy Koninkryk sal wees.

· Bid dat die Visie van die gemeente waar sal word, naamlik: “Meer en meer soos Jesus op God se grootpad deur die Emirate.” Bid dat mense mekaar sal aanspoor om ander saam te neem op hierdie pad. 

· Bid dat God ons V.R.E.D.E. plan vir 2007 sal seën en ten uitvoer bring. Bid vir die nodige geboue en spasie om byeen te kan kom soos wat God se V.R.E.D.E. plan vir 2007 en ontvou.

· Vestiging van verhoudings (groepe en bedieninsgpunte). Bid vir die vermenigvuldiging van ons selgroepe. Bid dat die Here deur ons hele gemeente L.I.G. huise sal oprig. Bid vir die vestiging van twee nuwe bedieningspunte nl Al Ain en Al Sjarja. Bid dat ons jeugbediening sal groei.

· Rus toe vir die taak. Bid vir die toerusting van ons leiers en die lê van fondasies veral by ons jeug. Bid vir die regte toerustingsmateriaal. 

· Erbarming/empatie wat in ons liefdesorg vir mekaar en ander sigbaar word. Bid vir die versorging van ons gesinne en dat ons werklik vir mekaar sal begin omgee – emosioneel en andersins. 

· Diens aan God, mekaar en die wêreld in nood deur God se gawes aan ons. Bid dat ons almal met die Heilige Gees gevul sal word en dat elkeen sy plek binne die liggaam van christus (ons geemente) sal ken en in gehoorsaamheid sy unieke funksie verrig/uitleef.
· Eer aan God wat ons koepeldoel in die lewe is. Bid dat ons eredienste op Vrydag die hoogtepunt geleentheid sal wees waar ons almal saam God aanbid, verheerlik en loof deur ons lied en teowyding aan Hom.

· Bid vir eenheid in die gemeente en gemeenskap. Bid teen verdeeldheid wat die liggaam van Christus benadeel. Bid teen ‘n kritiese gees en onverdraagsaamheid. 

· Bid dat ons gemeente geestelik so sal funksioneer dat dit ‘n effek op die gemeenskap sal hê. 

EMIRATE
· Bid bogenoemde toe vir elke persoon in die gemeenskap wat ‘n christen is, sowel as vir hulle gemeentes.

· Bid teen die aanvalle van Satan wat op die gemeenskap gemik is.

· Bid teen ‘n gees van vrees, louheid en afvalligheid onder Christene. 

· Bid vir die redding van siele en dat die kerk van Christus sal uitbrei. 

· Bid vir minderbevoorregtes en mense wat swaar kry.

· Bid vir genesing. 

· Bid vir vigslyers. 

· Bid vir onderlinge verhoudinge. 

· Bid vir herlewing veral onder die Afrikaanssprekendes in die Emirate. 

SUID-AFRIKA en EMIRATE (waar van toepassing)
· Bid vir die politici, regsberoepe, beskermingsdienste, geestelike leiers, opvoedkundige leiers, kultuurleiers, sakeleiers, die media, munisipale en regeringsdiensamptenare, asook sosiale leiers.

· Waarvoor moet ons vir hulle bid?  Dit is die wil van God dat daar goeie toestande in ‘n land sal wees sodat mense ‘n rustige en stil lewe kan lei (1 Tim.2:1-4).  Kom ons nader met vrymoedigheid die genadetroon van God wanneer ons vir die leiers van die land bid.

· Bid vir ongereddes, sodat hulle hul met God sal versoen.  Bid dat hulle in kontak sal kom met die evangelie en dat hulle die liefde van God sal ervaar, dat hulle onder sonde-oortuiging sal kom en God se vergifnis sal soek.

· Bid dat die uitvoering van pligte regverdig, menslik en met begrip sal plaasvind.

· Bid dat die leiers in die land moeg sal word vir die bloedvergieting, misdaad en geweld, en dat hulle sal soek na vrede en stabiliteit.

· Bid dat leiers sal besef dat hulle deur God aangestel is en dat Hy aan hulle gesag gegee het, sodat hulle verantwoordelik sal optree en sal besef dat hulle aan God rekenskap moet gee van alles wat hulle doen.

· Bid dat besluite en beslissings wat geneem word, reg en in ooreenstemming met die wil van God sal wees.

· Bid dat die Heilige Gees hulle gedagtes gevange sal neem en dat die Gees hulle denke sal oorheers.

· Bid vir die oes:

· Vir arbeiders om die oes in te samel (Matt.9:38).

· Vir oop deure vir die werkers (Kol.4:3-4)

· Dat die Here harte van verlore mense sal voorberei en ontvanklik maak.

· Dat mense sal honger en dors na God.

· Bid vir die leierskap van die volk:

· Dat leiers in die vrees van die Here sal wandel (Spr.2:1-2).

· Dat goddelose raadgewers van hul amp onthef sal word (Spr.25:5).

· Dat elke bose plan en verborge agenda wat die land skade berokken, oopgevlek en vernietig sal word.

· Bid vir die leierskap van die Kerk:

· Vir opregtheid, nederigheid en integriteit by leiers.

· Vir leiers wat ‘n diensknegkarakter het en as geestelike vaders in die kerk optree.

· Vir eenheid deur die werking van die Heilige Gees.

· Dat leiers die taak van evangelisasie en sending ernstig sal opneem en ‘n passie vir verlorenes sal hê.

· Vir alle Christene in die land (Ef.1:15-19).

· Vir ‘n uitstorting van die Heilige Gees op alle leiers en die hele Kerk.

· Bid dat alle vorme van bloedvergieting beïndig sal word (oorloë, stamgevegte, geweld, misdade, moord, selfmoord, verkragtings, aborsie, ens.)

· Bid dat die werke van die bose aan bande gelê en vernietig sal word. 

· Bid vir ‘n Bybelse herlewing in die land.

